
Kōrero tonu mai  
ki a mātou
Hei āwhina i a koe ki te whakatutuki i tō 
tohu whakaako, ki te whakahaere hoki i tō 
karahipi, me mōhio anō a TeachNZ mēnā 
ka rerekē ō taipitopito matua.

Me whakapā wawe mai ki a mātou mēnā:

•	 ka hapa koe, ka kore e tutuki i a koe, ki te unu 
atu rānei koe i tētahi pepa, akoranga rānei

•	 ko te hiahia koe kia hiki i tō akoranga mō  
tētahi wā

•	 ka rerekē tō tohu mātauranga, tō kaiwhakarato 
akoranga rānei

•	 ka rerekē ō taipitopito: tō ingoa, wāhi noho, 
nama waea, īmērā rānei.

Whakapā mai
Hei konei tō mātou tīma hei āwhina i a koe. Mā mātou 
anō e whakautu ō pātai, mā mātou hoki koe e 
tohutohu mō tō karahipi, mō tō akoranga, tō mahi 
whakaako rānei. 

Īmēra: teachnz.admin@education.govt.nz

Waea: 0800 165 225  
(8:30am ki 5pm Rāhina ki te Rāmere)

Haere ki tō matou pae tukutuku:  
www.TeachNZ.govt.nz 
(Mō ngā kōrero hou mō ngā karahipi o TeachNZ)

Pōhi: TeachNZ Scholarships 
Ministry of Education 
PO Box 1666 
Wellington 6140

Mō ētahi kōrero me titiro ki Ngā 
Whakaaetanga, ngā Tikanga me Ngā Here.

WWW.TEACHNZ.GOVT.NZ
WWW.TEACHNZ.GOVT.NZ

Ngā utu akoranga  
me ngā tahua
Ka whakatauhia tō tahua me ō utu akoranga mo 
te karahipi kua whiwhia e koe mai i runga i te 
āhua o ngā hua kua puta i tō pānui huanga 
whakamātautau, i tō tuhinga a mātauranga rānei.

Ngā Utu Akoranga
Ko te karahipi kua whakawhiwhia ki a koe ka utua 
ō utu akoranga mō te itinga rawa o ngā pepa e 
hiahiatia ana hei whakatutuki i tō tohu whakaako.  
E kore tēnei e pā ki ngā pepa here-kore ka whāia e 
koe, ki ērā pepa rānei, ka mate koe ki te mahi anō.

Ka utua ko ō utu akoranga anake. Mā tō pūkoro 
anō e pīkau ērā atu utu, pērā i ngā i ngā pukapuka, 
ngā taputapu rorohiko, i te hāereere rānei.

Kia maumahara me puta tō ihu i tētahi haurua  
o tō akoranga mō ia tau kia utua tonutia ō  
utu akoranga.

Ka utua wawetia e mātou ō utu akoranga i te 
tīmatanga o te tau, engari kāore e taea te kī 
taurangi ka utua ō utu i mua i te rā kati o tō kura 
wānanga. Nā konei māu tonu e utu ō utu 
akoranga i mua i te rā kati i ia tau, mā te Taurewa 
Ākonga, mā tētahi atu huarahi rānei.

He mea tuku tika e mātou ngā utu akoranga ki tō 
kaiwhakarato akoranga. Mēnā kua utua kētia e 
koe ngā utu akoranga, ka whakahokia aua moni  
e tō kaiwhakarato akoranga – ka hoatu ki tō 
Taurewa Ākonga, tōtika atu rānei ki a koe. 

He here anō i runga i te hunga e āhei ana ki te 
tono mō te Taurewa Ākonga. Mō ētahi atu kōrero 
whakapā atu ki StudyLink i 0800 88 99 00.

Ngā Tahua
Tērā ka taea e koe tētahi tahua i raro anō i tō 
Karahipi TeachNZ. 

Ka utua tikatia te tahua e StudyLink ki tō  
pūtea pēke mō te taha ki a TeachNZ. Mō ngā 
whakamārama e pā ana ki te rahi o te tahua, ngā 
wā me ngā rā e utua ai me ngā tikanga māraurau, 
me toro atu ki tā mātou pae tukutuku ki  
www.TeachNZ.govt.nz/scholarshipallowances.

Te whakahaere i taku karahipi
Me tono anō ahau mō taku karahipi ia tau, ia tau? 
Ki te tutuki tonu i a koe ngā tikanga me ngā here kua 
whakaaetia mō tō karahipi, ka haere tonu te karahipi i 
ia tau, i ia tau. Hei te marama o Whiringa-ā-rangi ka 
whakapā atu mātou ki a koe.

Me aha au mēnā ka unu atu au i taku akoranga?
Kia wawe te whakapā atu ki tō kaiwhakarato 
akoranga mō te whakahokinga pūtea ina ka unu atu 
koe i tō akoranga. Ki te unu atu koe i tētahi pepa, ā, 
kāore koe i whiwhi whakahokinga pūtea, i tutuki rānei 
i a koe tētahi pepa, ka kīia ai tērā e TeachNZ he pepa 
kua hapa.

Me aha au mēnā kia hiki i taku akoranga mō  
tētahi wā? 
Me whakamōhio mai ina ka hiahia koe ki te hiki i tō 
akoranga mō tētahi wā. Ka taea te hiki i te akoranga 
mō te kotahi tau, kaua e roa atu, ā, ka tīmata anō tō 
karahipi i tō hokinga. Ki te roa atu i te kotahi tau tērā 
ka tangohia tō karahipi, ā, ka tāpirihia atu ki tō 
Taurewa  konga ko ngā utu akoranga me ngā tahua 
kua utua ki a koe. Me whakapā mai kia kōrerotia  
tēnei take.

Me aha au mēnā ka hapa au, kāore rānei e tutuki  
i a au, ka unu atu rānei i te akoranga?
Ki te hapa koe ki te kore rānei e tutuki i a koe tō 
ākoranga, ki te unu atu rānei koe i tētahi haurua o tō 
akoranga i tēnei tau, tērā ka tangohia tō karahipi, ka 
tāpirihia atu ki tō Taurewa konga hoki ko ngā utu me 
ngā tahua kua utua ki a koe.

Ki te whakaaro koe e kore koe e puta i tētahi, ētahi 
rānei o ō pepa nā te māuiui, nā tētahi take tē taea 
e koe te pēhea, te aha, me whāki tonu atu ki tō 
kaiwhakarato akoranga, ki a mātou hoki kia  
kōrerotia te take.

Ina mate au ki te mahi anō i tētahi pepa ka riro 
mā wai hei utu? 
Kāore e taea e TeachNZ te utu ngā pepa ka mahia 
anōtia e koe. Māu anō ēnei e utu. 

Me aha ki te hiahia au kia whakarerekē i taku 
akoranga? 
Kia wawe te whakamōhio mai ina whakaaro ana 
koe ki te whakarerekē i tō akoranga. Waihoki te 
whakakore i tētahi pepa kia whai i tētahi atu, ina 
rā he rerekē pea ngā utu. 

Me aha ki te hiahia huri au ki tētahi kaiwhakarato 
akoranga kē? 
I whakamanahia tō karahipi mō te tohu me te 
kaiwhakarato akoranga i a koe i te wā ka 
whakawhiwhiakoe koe ki te karahipi. Ki te hiahia 
huri ki tohu kē, ki kaiwhakarato akoranga kē rānei, 
kia wawe tō whakamōhio mai kia taea ai taua 
huringa te whakamana mō tō karahipi.

Ka taea te pupuri tonu taku karahipi mēnā mō te 
wā hangere taku akoranga?
Āe, e āhei ana koe ki te wahi akoranga wā hangere 
mō te wā o te karahipi, engari ka taea anake ō utu 
akoranga te utu – e kore koe e whiwhi tētahi 
tahua karahipi.

Mēnā he tūnga Mana Whāiti wā-kikī tāu mai i 
StudyLink, tērā pea ka taea tonutia e koe tētahi 
tahua te whiwhi.

Ka taea te whakarite tangata kē hei māngai 
kōrero mōku?
Hei whakarite he tangata kē koia hei māngai 
kōrero mōu, whakapā atu ki TeachNZ me te pātai 
mō tētahi puka Whakarite Māngai Kōrero 
(Appointment of Representative Form).

Mēnā kei te whakaaro koe kia rerekē tō 
ākoranga tēnā me whakapā mai ki a mātou.

Tēnā, tirohia tā matou pae tukutuku  
mo ngā korero e pā ana ki ngā tahua:  
www.TeachNZ.govt.nz/scholarshipallowances

